
Erredakzioa andoain
Orain arteko ibilbideaz galdera 
luzatu zieten, zortzi finalistei.
Igandeari begira zer espero du-
ten ere galdetu zieten. Hitza 
hartu zuten hurrenkera berean 
doaz erantzunak.

aitor Mendiluze
"Itxaronaldia, kantatu bitarte, 
luzea egin zitzaidan. Lagunak 
kantuan, eta, aste luzez, zain 
egon naiz. Baina, ilusioz. Behin 
neure txanda iritsitakoan, ba-
tetik, arduraz. Eta, bestetik, 
eroso eta kokapen on sentsazio 
batekin. Bertsoen aldetik nahi-
ko konforme nago orain arteko 
bidearekin. Sentsazio gozoa da, 
nire kasuan".

alaia Martin
"Batez ere, gozatu egin dudala 
esango nuke. Prestaketan ber-
tsokideekin, eta baita saioz saio 
bertsokideak entzuten ere. En-
tzuteko eta bizitzeko moduko 
txapelketa izan da. Besteak en-
tzuten asko gozatu dut. Kantuan 
ere izan dira gozatzeko tarteak, 
beraz, pozik orain artekoarekin. 
Finalari begira, ilusioa, eske-
rrona eta esateko gogoa geratzen 
zaizkit".

amets arzallus
"Kasik urte oso bat atzera egin 
zenezake, txapelketa urte osoan 
presente dago. Gero kideak has-
ten dira kantuan eta zure burua 
lehiaketan sartzen da, hein ba-
tean. Kantuan hasi bitarte, itxa-
ronaldia luze egiten da. Bi saio 
izan ditut eta finalerdiak men-
dikate batzuk zeharkatzea be-
zala da. Mendikatean orotariko 
paisaiak ikusten dituzu, norma-
lean nahiko kritiko eta zorrotza 
izaten naiz neure buruarekin. 
Zorroztasunetik gozatzen dut, 
baina sufritu ere bai. Izan dut 

bietatik. Azken finalaurrekoa 
hain hurbil dudanez, hango pau-
soan nator eta ilusioz, indarrez 
eta umore onean behintzat".

beñat Gaztelumendi
"Txapelketa astindu bat da de-
nontzat, mugimenduarentzat, 
bertso eskolentzat eta norbera-
rentzat ere bai. Itxaronaldia 
luzea izan zen eta plazan hila-
bete batzutan gutxiago aritzea 
tokatu zaigunez, beti izaten da 
zalantza. Oso gustura nago orain 
artekoarekin. Esango nuke egin 
nahi nuen horretara hurbildu 
naizela, ariketa dexentetan. 
Orain, bost urtekoarekin alde-
ratuta, beste gorputzaldi batekin 
iritsi naiz finalera. Ilusio handiz 
nago, berriz finalera iristeagatik 
batetik. Ez delako erraza. Eta, 
bestetik, final honen parte iza-
teagatik, eta, bertsokide hauekin 
kantatzeagatik ilusio handiz 
nago. Lan handia eginda nator, 
atseden hartzeko tartea ere izan 
dut eta iganderako gogotsu nago".

Joanes illarregi
"Luzea izan da txapelketa, irail 
bukaeratik hona luze joaten 
delako. Ibilbide horretan, dene-
tik izan dut, bai gazitik eta bai 
gozotik. Gozatzeko momentuak 
egon dira, baina baita izerdi 
tantak kopetetik botatzekoak 
ere. Egindako horrekin guztia-
rekin aurrera goaz, eta, finalari 
begira, ilusioz eta beste zazpi-
rekin kantatzeko gogotsu. Per-
tsonalki txapelketa borobiltzeko 
ilusioa dut eta, talde gisa, eto-
rriko den jendetza guztiak es-
katzen digun hori emateko ar-
dura puntu batekin".

Maialen Lujanbio
"Orain arteko ibilbideaz ez dau-
kat gauza handirik esateko. Ez 
bada, bertsokideekiko enpatiaz 

Abenduaren 3an Bilbon izan zen azken finalaurrekoa. Finala Nafarroa Arenan izango da. bertsozaleelkartea

Bertsolariak eta 
bertsozaleak, final 
handirako prest
Zein da lehian aritu ostean finalera iritsi diren zazpi bertsolarien aldartea? eta zer dio 
zuzenean finalera sailkatu den Maialen Lujanbiok? Galdera horiei erantzuna astearte 
goizean eman zieten, nafarroa arenako prentsa aretoan bertan

zorabio emozionalak pasa ditu-
dala, entzuleek bezala eta eurek 
bezala. Hortik aurrera, eta, igan-
dekoari begira, sentitzen duda-
na da poz handia, suerte handia 
hemen kantatzeko aukera iza-
teagatik, talde honekin. Egun 
ederra izango dela segurua da. 
Uste dut aurtengoak esangura 
handia duela. Finalek beti izaten 
dute, baina aurtengoak baditu 
esangura politiko indartsu ba-
tzuk. Hasteko, finala Iruñean 
zatea. Garrantzitsua da plantea-
mendua, bertsogintzaren parte-
tik eta euskalgintzaren ikuspe-
gitik. Kulturgintzaren ikuspe-
gitik ere. Gazte jendea eta hel-
duagoaren arteko kate honen 
irudikapena gertatzen da talde 
honetan. Eta, bestetik, lehen 
aldiz hiru emakumezko ariko 
gara kantuan. Eta horrek esan-
gura politiko handia du, ez ni-

retzat bakarrik, ez emakumeon-
tzat bakarrik, baizik eta, hemen 
gauden zortzirentzat, bertsogin-
tzarentzat nahiz kulturgintza-
rentzat, orohar. Saiatuko gara 
edukiz, balio artistikoz eta ber-
tsoz janzten igandeko festa".

nerea ibarzabal
"Txapelketako ibilbidea luzea, 
ederra, intentsoa izan da. Biz-
kaiko finala jokatu zela urte bat 
izan zen. Lehiarekin konexio 
estu batekin gatoz, iaztik. Nekea 
zaharra eta guzti da! Poz izuga-

rria da, asko ikasi dut txapel-
ketako hiru saioetan. Hiru saio 
oso bero eta eder sentitu ditut 
oholtzatik. Edertasun eta mai-
tasun horri leku egin nahiko 
nioke arduratik, eta kontzentra-
ziotik".

sustrai Colina
"Patua gutiziatsua izaten da. 
Txapelketak eraman nau, neure 
bizitzaren ibilbidean. Hasi nuen 
saioa Irunen, haurtzaroan hain-
beste ordu pasa nituen aiton-
amonen etxetik ikusten zen 
eraikinaren parean. Gero, Baio-
nan, eta, orain, bizi naizen hirian 
amaituko da. Pozik nago ibilbi-
de pertsonala egin izanaz, baina 
baita emozio kolektiboekin gu-
rutzatu ahal izan dudalako ere 
poz pertsonal hori.  Pandemia 
osteko txapelketa da hau, plaza 
beteak izan dira. Jendetsuak, 
berriz elkarrekin, berriz batera 
gauzak egin eta sentitzearen poz 
eta hauspoa eraman dugu denok. 

Taldeko argazki hau ez da orain 
dela bost urtekoa. Esanahi po-
litiko eta emozional asko islatzen 
dira argazki honetan, eta igan-
dekoari begira ez daukat duda-
rik eztanda emozionala izango 
dela Nafarroa Arena. Nire kideek 

eztanda artistiko batera eraman-
go dute plaza hau, ez daukat 
zalantzarik. Eta pertsonalki ere 
eztanda kreatibo, emozional, 
politiko eta jarri dakizkioen 
adjetibo guztiekin neure alea 
jartzeko prest nago".

"EztAndA Artistiko 
BAtErA ErAmAngo 
dutE plAzA, Ez 
dAukAt zAlAntzArik"
sustrai coLina

"Hiru sAio  
oso BEro EtA EdEr 
sEntitu ditut 
oHoltzAtik"
nerea ibarZabaL

"poz HAndiA 
sEntitzEn dut. Egun 
EdErrA izAngo dElA 
sEguruA dA"
MaiaLen Lujanbio

"pErtsonAlki, 
txApElkEtA 
BoroBiltzEko 
ilusioA dut"
joanes iLLarreGi

"Egin nAHi nuEn 
HorrEtArA HurBildu 
nAiz ArikEtA 
dExEntEtAn"
beñat GaZteLuMendi

"EntzutEko  
EtA BizitzEko 
moduko txApElkEtA 
izAn dA"
aLaia Martin

"zorroztAsunEtik 
gozAtzEn dut, BAinA 
suFritu ErE BAi. 
BiEtAtik izAn dut"
aMets arZaLLus

"BErtsoEn AldEtik, 
nAHiko konFormE 
nAgo orAin ArtEko 
BidEArEkin"
aitor MendiLuZe

Aitor Mendiluze, Alaia Martin, Amets Arzallus, Beñat Gaztelumendi, Joanes Illarregi, Maialen Lujanbio, Nerea Ibarzabal eta 
Sustrai Colina astearte goizean Nafarroa Arenan egin zuten agerraldian. bertsozaleelkartea

aiurri.eus webgunera sartu 
eta ariketa erraza izango 
duzue aukeran: asma 
itzazue finaleko buruz 
burukoan parte hartuko 
duten bi bertsolariak. 
aipatzen lehena finala 
irabaziko duena izango da, 
eta bigarrena buruz 
burukora iritsi den beste 
bertsolaria.

asmatzen duenak arruti 
gozotegiko turroia 
eramango du etxera, 
Gabonetan dastatu ahal 
izateko.

Parte har ezazue!

sari gozoa 
aiurri.eus-eko 
porra berezian

Alba Cabrera Jauregi urnieta
Hainbat urteren ostean, azken txan-
pan murgilduta dago bertso txapel-
keta nagusia. Luzea izan al da 
itxaronaldia?
Pandemiarengatik bost urte izan 
dira, gainera. Egia da guztia ez 
dela txapelketa eta tartean izaten 
direla askotariko bertso saioak, 
baina, bai, gogo biziz jaso dut. 
Asteburu honetan, finala izango 
da, festa. Astebururo izan gara 
hara eta hona, bada, finalean, 
guztiak elkartuko gara. Ilusio 
berezia egiten dit Nafarroan iza-
teak; bere xarma dauka Iruñeak. 
Espazioa aldatzeaz gain, txapel-
ketako aurpegiak ere aldatu dira: 
gazte gehiago izan dira parte 
hartzen, lehen aldiz, finalean 
emakume bat baino gehiago… 
Guztiok hartu ditugu ilusioz al-
daketak. 
buru-belarri, txapelketa gertutik 
jarraitu duzun bertsozalea zara.
Aurrez aurre ikusi ez badut, 
etxetik jarraitu dut telebistan, 
baita “Hitzetik hortzera” saioan 
ere. Donostiara joaten ahalegin-
du nintzen, baina sarrerak amai-
tu ziren. Gerora, saioan parte 
hartzen zuten bertsolariei nahiz 
tokiari erreparatu diot, aurrez 
aurre ikustera joateko; final au-
rreko saioek ere morboa ematen 
dute: Irunen, Baionan eta Du-
rangon izan naiz.
Finalean egongo ez direnen artean, 
zein nabarmenduko zenuke?
Eñaut Martikorenak ezusteko 
atsegina eman digu, berezia izan 
da, arrastoa utzi baitu. Jone Uriak 
ere oso saio onak egin ditu, bai-
na puntuazio baxua jaso du: 
zaplasteko asko jasotzen dituzte 
bertsolariek txapelketan, gehia-
go merezita, puntu-kopuru eska-
sa jasotzean. Ane Labakak ere 
bigarren fasera igarotzeko mo-
duko saioa egin zuen, baina ka-
lean gelditu zen, esaterako.  
Ganbarako zein gaik inspiratu zaitu 
gehien?
Orain gutxi, txapelketaren ai-
tzakiapean, gaiak proposatzeko 
ariketa bat jarri zigun Eli Pa-
golak bertso eskolan. Honako 
hau izan zen nirea: “Orain arte 
isilik egon zara, baina, gaur, 
erantzutea erabaki duzu”. Eta, 
hara, nolako kasualitatea! Amu-
rrioko saioko ganbarako gaia 
izan zen! 

Oso gai irekiak, irekiegiak 
jartzen dituzten ganbarako ari-
ketan, eta bertsolari bakoitzak 
bere interpretazioa egiten du. 
Adibidez, asko harritu ninduen 
Nerea Ibarzabalek nola bideratu 

zuen Baionako saioko ganbara: 
“Bihar da egun handia; ez joatea 
erabaki duzu”. Hileta bat hartu 
zuen egun handitzat. 
umorea ardatz, zein bertsoaldi iru-
ditu zaizu interesgarriena?
Umorerako zenbait momentu 
egon dira, nahiz eta, guztietan, 
ez den publikoa lehertu. Baina, 
nire ustez, Elizondon, Alaia Mar-
tinek eta Joanes Illarregik zor-
tziko txikian egindako ariketa 
da txapelketako unerik barrega-
rriena: “Joanes, semea eta, Alaia, 
gurasoa zarete. Zu, Joanes, den-
da erotiko batean hasi berri zara 
lanean. Lehen lan eguna duzu 
gaurkoa. Denda ireki duzu eta 
zure lehen bezeroa sartu da: Alaia, 
zure gurasoa”. Oso ondo harra-
patu zuten gaia biek eta beren 
hartu-emana oso ona izan zen, 
naturaltasunez, gainera.

Irungo zortziko txikia ere oso 
ona izan zen, Miren Artetxe eta 
Sustrai Colina mikrofonoan: 
“Sustrai eta Miren, lagunak za-
rete. Sustrai, etxean erreforma 
egin nahi zenuen, eta, Miren, 
boluntario azaldu zen zuri la-
guntzeko. Hasi da lanean, eta, 
ohartzerako, behar ez zen horma 
bat botatzen ari dela konturatu 
zara”. Oso erantzun ona eman 
zion Artetxek, eta barrez leher-
tu ginen guztiak. 
egon al da hunkitu zaituenik?
Goraipatzekoa da nola biluztu 
diren bertsolariak txapelketan. 
Nork beretik kantatzea, hainbes-
te jenderen aurrean, ez da erra-
za izan behar. Horrelakoetan, 
hunkitu egiten da entzulea, iden-
tifikatuta sentitzen delako ber-
tsolaria abesten ari denarekin. 
Oso gustuko dut errealitatea 
islatzen dutenean bertsoek, en-
tzulearekin konektatzen dute. 
Baionakoa oso hunkigarria izan 
zen, oso sakona. Eta, gehien, 
lehen aipatu dudan Nerea Ibar-
tzabalen bakarkako ariketak, 
ganbarakoak ukitu nau. 
edizioz edizio, emakumeen parte-
hartzeak gora egin du, baita prota-
gonismoak ere. 
Lehen ahaztu aipatzea: Oihana 
Iguaran ez da finalera igaro, bai-
na izugarrizko erakustaldia egin 
du. Tamalez, puntu-erantzun 
batean poto egin eta kalean gel-
ditu zen. Oso gustagarria egiten 
zait emakume bertsolarien artean 
dagoen konplizitatea, begiradetan, 
jarreran. Adibidez, Alaia Marti-
ni borobil joan zitzaion Elizon-
doko saioa; bada, esan zuen hor 
ondoan sentitzen zuela Onintza 
Enbeita, babesa ematen. Era 
berean, Enbeitak lodifobiari bu-
ruzko bertsoak abestu, eta, eser-
tzean, Martinen besarkada jaso 
zuen. Oso polita da hori, bakar-
kako lehia bada ere, talde baten 

Irati Zinkunegik onerako eman diren aldaketak nabarmendu ditu. aiurri

“goraipatzekoa 
da nola biluztu 
diren 
bertsolariak"
irati zinkuneGi urnietako bertsoZaLea
txapelketaren jarraipen estua egiten ari da. irunen, baionan eta durangon ikusle 
modura egon zen. Gainerako saioak etxetik jarraitu ditu



     5 AIURRI  BETERRI-BURUNTZAKO ASTEKARIA   2022-12-16

parte direlako. Txapelketatik 
harago, talde izaera horrek ema-
ten dizu, nolabait, nahiz eta zuk 
ondo ez egin, besteengatik poz-
teko motiboa.  
Maiz, ezbaian jarri izan da gai-jar-
tzaileen lana. nolakoa izaten ari da 
zure ustez beren jarduna?
Harrituta utzi ninduen Bilbon 
metalgintzako grebaren gaia 
atera izana. Izan ere, orain den-
bora batetik gaiak prest zituzte-
la pentsatzen bainuen. Bada, 
duela gutxi lehertu den gai bat 
mahaigaineratu zen, gaurkota-
sunari garrantzia emanda. Baio-
nan ere, euskaraz azterketak 
egiteko duten zailtasunaz jardun 
ziren. Oso ondo landu dira gaiak, 
eta, aberasgarria da, era berean, 
tokikotasunari eman ohi zaion 
garrantzia, alegia, saioa egingo 
den tokiko jendea ibiltzea gai-
jartzaile lanetan. 

Bestalde, ez zait gustatu biga-
rren itzulian egin duten dinami-
ka: ganbarako ariketan, puntu-
erantzunak ziren lehenik, eta, 
ondoren, bakarkakoa. Alde ba-
tetik, bertsolarientzat proposamen 
horrek zaila izan behar duela 
iruditzen zait, puntu-erantzunak 
ariketa zailenak izan ohi direla-
ko, eta, gero, jarraian, gainera, 
bakarkakoa abestu behar dute-
lako. Beste alde batetik, entzu-
leari dagokionez, errepikakorra 
suerta liteke, puntu-erantzunetan 
gai berbera jarrita, Baionan, 
esate baterako, hiruk ideia ber-
dina erantzun zuten, bukaera 
berbera erabilita.
bi bertsolari ailegatuko dira buruz 
burukora abenduaren 18an. zein bi 
izatea gustatuko litzaizuke?
Askotan, ziurtzat jotzen dira 
zenbait aurpegi finaleko oholtza 
gainean. Bada, txapelketa hone-
tan, ezustekoak egon dira, eta 
finalean daudenek erakutsi egin 
behar izan dute merezimendua. 
Nork bere onena ematea espero 
dut, lehia polita egotea, guztiek 
zapore onez amaitu dezaten. 

Nire ustez koxka bat gainetik 
dago Maialen Lujanbio, eta ilusio 
handia emango lidake Ibarzabal 
pasatzea, asko bizi izan baitut 
bere ibilbidea. Dena dela, era 
berean, Amets Arzallusek 2017. 
urteko arantza kentzea gustatu-
ko litzaidake, eta Aitor Mendi-
luzek bere txapelketen ibilbidea 
laster amaituko omen duela 
entzun dut. 
Hala… nor ikusi nahiko zenuke 
abenduaren 18an txapela jantzita?
Guztiak ikusi nahiko nituzke... 
Bat esatekotan, Maialen Lujanbio. 

Alba Cabrera Jauregi urnieta
Hainbat urteren ostean, azken txan-
pan murgilduta dago bertso txa-
pelketa nagusia. Luzea izan al da 
itxaronaldia?
Pixka bat luzea egin zaigu, bai, 
bost urte itxarotea. Egia da ber-
tso-saio arruntetara ere joaten 
garela, normalean. Beste forma-
tuko saioak, esaterako, bertso-
afariak. Laburbilduz, bertsola-
ritza bere alor zabalean kontsu-
mitzen dut. Finalera begirako 
itxaronaldia ez zait luzea egin, 
oso ondo pasa dugulako emazteak 
eta biok sailkapen faseetan. As-
teburu honen ostean, plan berriak 
pentsatu beharko ditugu!
buru-belarri, txapelketa gertutik 
jarraitu duzun bertsozalea zara.
Lehenengo kanporaketetan, ez 
ginen saio guztietara joan, ba-
tzuetan, sarrerarik gabe geratu 
ginelako. Horrez gain, finalau-
rreko faseetako saio guztiak 
ikusi ditugu zuzenean.
azken horiek ere badute bere xar-
ma, ezta?
Finalean, zortzi bertsolarik har-
tuko dute parte, baina bidean 
geratu direnek ere ekarpen ika-
ragarri onak egin dituzte. Bat 
esaterako, Aitor Bizkarra ez 
nuen ezagutzen eta asko harri-
tu nau; bai hizkuntza aldetik 
eta bai mezuari dagokionez. 
Gehiago ere esango nituzke, 
adibidez, Miren Artetxe, Oihana 
Iguaran, Saioa Alkaiza eta abar.
Finaleko zortzikotea kontuan har-
tu gabe, nork egin du, zure ustez, 
txapelketa oparoena?
Joanes Illarregi ez nuen askorik 
ezagutzen eta finalean sartu da, 
gainera. Baina, lehen esan be-
zala, Aitor Bizkarra. Horrez 
gain, iruditzen zait, emakumeen 
ekarpena ere ikaragarria izan 
dela. Emakumea lehian aritzeak 
kutsu berezi bat eman dio txa-
pelketari, ikuspegi berri bat.

txapelketako saioetan, bada ari-
keta berezia, ikus-entzuleek oso 
gustuko duten ganbarakoa…
Egungo gaiak nahiko irekiak 
dira eta, beraz, bertsolariei ga-
rapenerako aukera handiak 
ematen dizkiote. Ganbarako gai 
guztiek eduki dute zerbait; ate 
ireki bat dute aurrean. Lehen, 
ganbarako gaiak itxiagoak edo 
zehatzagoak izan ohi ziren, egun, 
berriz, irekitasun horrek bertso 
oso onak lantzeko eta entzuteko 
aukera ematen du. 
umoreari dagokionez, ba al da irri-
barrea atera dizun bertsoaldirik?
Normalean umorezko bertsoak 
zortziko txikian egiten dira, 
saioa arinagoa eta bizkorragoa 
izateko. Bilboko saioan, Madda-
len Arzallusek eta Aitor Men-
diluzek oso ariketa polita egin 
zutela iruditzen zait, nahiz eta 
pena eman Arzallus apur bat 
trabatu izana. “Aitor eta Mad-
dalen, bikote zarete. Bizkaia 
forntoira etorri zarete pilota-
partida ikustera. Aitor, partida 
hasi aurretik, Maddalen kan-
txara joan da, eta, denen aurrean, 

berarekin ezkontzeko eskatu 
dizu”. Oso dibertigarria izan 
zen, lan ederra.
ba al da barrenak mugitu dizkizun 
bertsorik?
Ganbarako gaiak esaten dituz-
tenean, batzuetan, pentsatzen 
duzu ea bertsolari bakoitzak 
nondik tirako dion gaiari. Irun-
go saioan, Maddalen Arzallusek 
amari kantatu zion. Ama hil 
berria dute eta oso hunkigarria 

izan zen: “Kalean zoazela, haren 
ahotsa entzun duzu. Hunkitu 
egin zara”. 
edizioz edizio, emakumeen parte-
hartzeak gora egin du, baita pro-
tagonismoak ere. 
Normalizatzen ari da. Gai alde-
tik ere asko zaintzen da genero 
ikuspegia. Bertsolariak eta ber-
tsolaritza eguneratzen ari dira. 
Gizonezkoek ere beste sentsibi-
litate bat dute gaiarekiko. 
ezin aipatu gabe utzi, lanean dihar-
duten gai-jartzaileak. batzuetan, 
ezbaian jartzen da beren lana.
Oso zaila da guztientzako neurri 
bereko gaiak jartzea, neurtzea. 
Hala eta guztiz ere, iruditzen 
zait izugarrizko lana egiten ari 
direla eguneroko gaiak ekartze-
ko eta baita guztientzako ore-
katua egoteko ere. 

Bertsolariak izugarri bustitzen 
dira. Asko dira gai oso pertso-
nalak kanporatzen dituztenak, 
izan jasotako jazarpenari, izan 
familiako kontuei edo, izan bu-
ru-osasunari lotutakoak. 
tarteka alanbre baten gainean ari-
tu behar dira errimekin dantzan 
bertsolariak. ikus-entzule gisa, 
urduri jartzen al zara horrelakoetan?
Bai, jakina. Malko ugari bota 
ditugu ikus-entzuleok, identifi-
katuta, kantua sentitzen duzu-
lako edota bertsoa modu pertso-
nalean bizitzen duzulako. Beraz, 
ukitua, bai, behin baino gehia-
gotan. 
bi bertsolari ailegatuko dira buruz 
burukora abenduaren 18an. zein 
bi izatea gustatuko litzaizuke?
Oso galdera zaila. Guztiak ditut 
gustuko, ez dut ideiarik ere: 
Alaia Martin oso fuerte ikusten 
dut, eta Aitor Mendiluze oso 
segurua da. 
Hala… nor ikusi nahiko zenuke 
abenduaren 18an txapela jantzita?
Aitor Mendiluzek irabaztea nahi-
ko nuke.

Ezaguna da Urretabizkaiaren bertsozaletasuna. aiurri

"Bidean geratu direnek 
ekarpen ikaragarriak 
egin dituzte"
peio urretabizkaia urnietako bertsoZaLea
Finalaurreko guztietan izan da, eta baita aurreko faseko hainbat saiotan ere. Zale 
sutsu horietakoa da Muazpiko harakina

Alba Cabrera Jauregi andoain
Hainbat urteren ostean, azken txan-
pan murgilduta dago bertso txa-
pelketa nagusia. Luzea izan al da 
itxaronaldia?
Pandemiaren ondorioz, lau ordez, 
bost izan dira, izan ere, azkene-
koa 2017an  jokatu baitzen. Luze 
egin da bai, eta, bukatzear dagoen 
honetan, finalerako irrikitan 
gaude. 
adi-adi jarraitu duzu txapelketaren 
bidea.
Txapelketaren lehen saioak ezin 
izan nituen gertutik jarraitu, 
baina  finalaurreko bi faseetako 
ia guztiak ikusi ditut bertatik-
bertara edota telebistari itsatsi-
ta. Durango eta Amurrioko fi-
nalaurrekoetan izan naiz seni-
deekin eta lagunekin eta finale-
ra ere lagunak goaz, azken ur-
teetan bezala.  
Finalak ez ezik, aurreko sailkapen-
faseek ere bertsozalearentzat xar-
ma berezia dute. 
Hala da, bai, bide ematen baitu 
horren ezagunak ez diren ber-
tsolari  gazteak ezagutzeko. Eta, 
finalarekin alderatuz, saioak 
formatu eta gune txikiagoetan 
izateak laguntzen du haietan, 
saio horiek berotasun eta goxo-
tasun berezi batez bizitzeko. 

Finalean egongo ez direnen artean, 
zein nabarmenduko zenuke?
Zalantzarik gabe, Oihana Igua-
ran. Donibane Garaziko finalau-
rrekoaren ondoren, mundu 
guztiak ikusten zuen finalista, 
baina Amurrioko hanka-sartzeak 
gehitxo zigortu zuen. 

zein bertsolari ari da egiten txapel-
keta honetan ibilbide oparoena? 
Oro har, maila handiko txapel-
keta izaten ari dela iruditzen 
zait. Urteetan, plazaz plaza eta 
askotariko txapelketatan ari 
direnen goi-mailaz gain, gaztee-
nen indarra eta prestakuntza 

azpimarratuko nituzke. Horien 
artean, txapelketaren ondorioz 
ezagutaraztera eman diren Aitor 
Bizkarra, Eñaut Martikorena 
edota Joanes Illarregi bera. 
Ganbarako zein gaik inspiratu zai-
tu gehien? 
Jarritako gaiak asko gustatu 
zaizkit, bide eta aukera desber-
dinak lantzeko aukera eman 
dutelako eta, zalantzarik gabe, 
Bilboko gaiak izan du arrakas-
tarik handiena. Honako hauxe 
gaia: “Kanporatu egin zintuzten. 
Bizitza erabat aldatu zaizu”. 
umorea ardatz, zein bertsoaldi iru-
ditu zaizu interesgarriena? 
Durangon, Julio Sotok eta Beñat 
Gaztelumendik puntutan egin-
dakoa: “Beñat eta Julio, hurren-
go fasera pasatzeko dauden bi 
bertsolari zarete. Faseko azken 
saioa da gaurkoa, eta, publikoan 
zaudete, elkarren ondoan. Aur-
kezlea aktaren zain dago”. 
eta egon al da hunkitu zaituenik? 
Ganbarako lanetan, batek baino 
gehiagok bai. Bertsolariek horren 
denbora gutxian horrelako is-
torioak sortzeko eta osatzeko 
duten ahalmena izugarria iru-
ditzen zait; artista hutsak dira. 
Asko gustatu zait Durangon 
Aitor Bizkarrak egindakoa: 
“Lehen aldiz egin duzu negar 
haren aurrean; lasaitua hartu 
duzu”. Era berean Baionan Sus-
trai Colinak eta Nerea Ibarza-
balek egindako ganbarakoa lanak 
ere oso ona izan ziren: “Bihar 
da egun handia; ez joatea era-
baki duzu”. 
edizioz edizio, emakumeen parte-
hartzeak gora egin du, baita  pro-
tagonismoak ere. 
Horrela da, bai, eta albiste poz-
garria iruditzen zait, gainera. 
Aurtengoan, inoiz ez bezala, 
hiru emakumezko izango dira 
finalean. Laugarrena behar luke 
izan Oihana Iguaranek, eginda-

ko akats txikiarengatik izan ez 
balitz, lastima! 
Maiz, ezbaian jarri izan da gai-
jartzaileen lana. nolakoa izaten ari 
da zure ustez beren jarduna? 
Gai-jartzaile eta epaileen lana 
ez zait batere erraza iruditzen, 
batetik eta bestetik, beti izango 
dituztelako kritikak. Nahiz eta, 
agian, tarteka ez asmatu, jokoa 
eman duten gai asko izan dire-
la uste dut. 
tarteka alanbre baten gainean ari-
tu behar dira errimekin dantzan  
bertsolariak. ikus-entzule gisa, 
urduri jartzen al zara horrelakoetan? 
Bai, eta txapelketetan tentsioa 
sentitzen da ikuslegoaren baitan. 
Harrigarria da ikustea nolako 
isiltasun eta arreta maila jartzen 
diren. 

Batek baino gehiagok latz su-
fritzen du, eta malko bat baino 
gehiago ere ikusi dugu. 
zer nahiago, txapelketa edo neurri 
zorrotzetatik urruntzen den bertso 
saioa? 
Bi formatuak ditut gogoko. Txa-
pelketaren emozio eta tentsiorik 
ez dute festa  edota bertso-afa-
rietako saioek, baina horietan, 
umorea izaten da ardatz eta  
lasai barre egiteko balio dute.  
bi bertsolari ailegatuko dira buruz 
burukora abenduaren 18an. zein 
bi izatea gustatuko litzaizuke?
Horrelako kinielak egitea ez da 
erraza, baina duela bost urtekoa 
errepikatzea, ez harritu: txape-
la defendatuz Maialen Lujanbio 
eta, harekin borrokan, Aitor 
Mendiluze. 
Hala… Finalisten artean nor ikusi 
nahiko zenuke abenduaren 18an 
txapela jantzita?
Asko gustatuko litzaidake Aitor 
Mendiluzek janztea, bere ibilbi-
de iraunkor eta oparoari aitor-
tza litzatekeelako, eta, hura ez 
bada, Amets Arzallus edo Nerea 
Ibarzabal bera.

Aitor Mendiluze herrikidea txapela jantzita ikustea nahiko luke Urangak. aiurri

“nabarmentzekoa da 
gazteenen indarra eta 
prestakuntza”
aitor uranGa andoainGo bertsoZaLea
durangoko eta amurrioko finalaurrekoetan etxekoekin izan zen. eta finalera, ohitura 
duenez, lagunekin joango da

Alba Cabrera Jauregi urnieta
Ez da izan lan makala izan. Ez 
da izan lan makala izan bidea 
igande honetan mikrofono au-
rrean, 13.000 zaleri begira so 
egongo diren zortzi bertsolarien-
tzat, ez eta, sailkapenean, ohol-
tzatik jaitsi behar izan direnen-
tzat ere. Nor bere izerdiekin, 
beldurrekin, nor bere doinu eta 
neurrian ailegatu da Iruñeko 
Nafarroa Arenaren ateetara, 18. 
Bertso Txapelketa Nagusian 
azken bider abesteko, erakus-
leihorik handienean: irailaren 
24tik hona, 42 bertsolari aritu 
dira jendaurrean. Tartean, izan 
dira isiltasun deserosoak, izer-
di hotzak, azala tentetzerainoko 
doinuak eta txalo zaparradez 
betetako kantaldiak. Baina nola 
erabaki zein izen-abizen izango 
diren zortzi bertsolarien zerren-
dan? 

Bada, galdera horri erantzu-
teko borondatez batu ziren do-
zena bat herritar joan den aste-
lehen arratsaldean Sarobe arte 
eszenikoen gunean, Urnietako 
AEKren ekimenez, eta Zilegi 
Eskola medio, izan zen hitzaldian: 

"Bertsolaritza: txapelketaren 
ikuspegitik". Bertso munduan 
aspaldi murgildutako Iker Goñik 
zuzendu zuen hitzordua, finala 
ate joka den honetan, sasoira 
ondo baino hobeto egokitutako 
gaia hizpide: epaileen lana ikus-
pegi kritikoz begiratzeko zertze-
ladak eman zituen hitzaldian. 
Hitzaldia, ordea, solasaldi bihur-
tu zen, izan ere, bertaratu zire-
nek behin baino gehiagotan 
hartu zuten hitza. 

bertsoen galbahea
Unean-unean, tokian-tokian 
abestu behar dute bertsolariek; 
hala, epaileek ere bat-batekota-
sunez hartutako erabakien ara-
bera ipintzen diote puntuazioa 
hitz-sortari, 0tik 10era bitarte. 
Hizlariaren hitzetan, zaila da 
iritzi pertsonalik gabeko balo-
razioa egitea, “horregatik daude 
zazpi epaile saio bakoitzeko, 
objektibotasunera ahalik eta 
gehien hurbiltzeko”. Hala, epai-
mahaiaren sariaren eta zigorra-
ren arteko joan-etorria azaldu 
zuen Goñik ikastaroan, Bertso-
lari Txapelketa Nagusiko web 

orrialdean irakurgai dauden 
epaiketa irizpideei jarraiki. Ho-
natx laburpenaren laburpena, 
zortzi irizpide, zortzi bertsolarien 
inprobisazioari erradiografia 
egiteko:  

Gaia
“Entzuleak eta bertsolariak abia-
puntu berean ipintzen dituen 
bitartekaria” da gaia, Goñiren 
hitzetan, “eta, ondoren, nork 
bere bidea egiten du”. Hala, 
edukiari eta hori bera formula-
tzeko moduari erreparatu behar 
zaio. Ikastaroan azaldu bezala, 
gaiari lotutako erreferentziak 
eta baliabideak erabiltzea me-
sedegarria da, nolabait, “entzu-
lea kokatzeko baliagarria dela-
ko”. Binaka ari direnean, “el-
karrizketa bat, hari bat osatu 
behar dute bertsolariek”, alegia, 
bertso bakoitza elkarren segi-
dakoa izatea baloratzen da. Ho-
rrek kohesioa eduki behar du, 
kontraesanetan erori gabe. 

Hizkera
Ahozko jarduna da bat-bateko 
bertsolaritza; ondorioz, zuzena 

izan behar du bertso hizkerak, 
ahozko mintzairaren zenbait 
ezaugarriz baliatzeko aukerare-
kin, beti ere koherentzia baten 
barruan: emaztea/emaztia, gara/
gera. Horrez gain, parean den 
publikoa ere kontuan hartu behar 
delakoan da Goñi: “Euskal He-
rri osoaren aurrean da Bertso-
lari Txapelketa Nagusia; ez da 
zertan euskara batu garbian 
egin, baina ez da komeni, era 
berean, txokokerietan erortzea”. 
Bertsolariak hartzen duen rola-
ri egokitutako erregistroaren 
hitzak eta hizkerak ongi balo-
ratzen dira, sinesgarritasunaren 
alde. 

neurria  
Kantatua eta errimatua da ber-
tsoa, baita neurtua ere. Hori 
horrela, doinu bakoitzak eskatzen 
duen neurrian aritu behar dira 
bertsolariak, hankamotz edo 
hankaluze gelditu gabe. Doinu 
batzuek etenaldiak dituzte eta 
horiek errespetatzea ezinbeste-
koa dela uste du hizlariak: “Ber-
tsolariak asko moldatzen du 
bere bertsoera txapelketara 
epaiketa irizpideengatik, publi-
koari ez ezik epaile-taldeari ere 
ari zaiolako kantatzen”. 

erriMak eta oinak
Bertso orok behar ditu bere 
errimak; hari horri tiraka, hos-
kidetasunari eman ohi zaio ga-
rrantzia, Goñik adierazi legez: 
“Belarriak esaten digu nolako 
bertsoa bota duen. Oinak zenbat 
eta hoskideago izan, hobe”. 

Era berean, asko baloratzen 
da gaiari erreferentzia egiten 
dion hiztegia erabiltzea oinean 
bertan. Bestalde, akats nabar-
mena da potoa, hau da, bi  
oin berdin erabiltzea: bi puntu 
edo bi puntu eta erdi kendu ohi 
dira.

Doinua 
Garrantzi handia hartzen du 
doinuak ariketan, kantatua de-
lako bertsoa: hortaz, Goñik dio 
komunikazio egoerari egoki 
joango zaion melodia erabaki 
behar dela: “Oro har, zortziko 
nagusiak tonu serioago batera 
jotzen du; aldiz,  umoretik abes-
ten da zortziko txikia”.  

testua
Mamitsua behar du edukiak, 
alegia, ez da betelanik egon behar. 
Bertsoa luzea izate hutsak ez du 
balio, aspergarria baldin bada: 
garia eta lastoa bereizi behar 
dira. 

baLiabiDe paratestuaLak
Hitzetatik harago doan komu-
nikazioari ere begiz jo ohi dio-
te epaileek, besteak beste, gor-
putz jarrerari. Alabaina, Iker 
Goñik aditzera eman duenez, 
“ez du balio esan ezin duzun 
hori keinuekin adieraztea”. 
Pisu handiena hitzak duen arren, 
keinuei ere erreparatzen zaie, 
“osagarri diren neurrian, eta 
ez estalgarri". 

Denbora
Dagoen irizpiderik objektiboena, 
ziurrenik: gaia edo puntua ema-
ten zaionetik bertsotan hasi arte 
edo, saiokideari erantzuten has-
teko, bertsolariak hartzen duen 
denbora. Epaiketa irizpideek 
diote, binaka ari direla, gehienez 
30 segundo igaro baino lehen 
bota beharko dutela bertsolariek 
lehen bertsoa. Erantzuteko, or-
dea, 10 segundo utziko zaizkie. 
Bestalde, puntua jarri eta 5. 
segundorako hasi behar da pun-
tuari erantzuten, eta, bakarka 
ari direnean, kantatu beharreko 
bertso adina minutu izango di-
tuzte: adibidez, hiru bertso, hiru 
minutu. 

Iker Goñi hizlari Saroben, AEKk antolatu zuen hitzaldian. aiurri

Epaileen azalean, 
belarriak zorrotz
"bertsolaritza: txapelketaren ikuspegitik" hitzaldia izan zen saroben iragan 
astelehenean, herriko aekren eskutik, bertso txapelketa nagusiaren finalaren  
atarian

Hitzorduak, albisteak, merkatal eskaintzak... 

EGUBERRI ON, IRakURlE!

w w w . a i u r r i . e u s

Gabonetako edukiak 
datorren  
aiurri astekarian.

Erredakzioa andoain
Iruran bizi bada ere, ez du sor-
terria ahaztu. Eta andoaindarrek, 
bere aldetik, maite dute. Ikustea 
besterik ez dago asteotan haren 
bueltan sortzen ari den euforia 
modukoa. Ez da gutxiagorako. 
Bertsolari segurua da, akatsik 
egiten ez duena, eta final irekian 
txapela janzteko aukerak izan 
ditzake. Ez da ahaztu behar 
2017ko edizioan txapeldun-orde 
izan zela.

Sorabillan bizi da Asun Gon-
zalez ama, eta bera Iruran bizi 
bada ere ohikoa da Andoainen 
ikustea. 

Urte osoan haren bertsoaldiak 
Andoainen bertan entzuteko au-
kera ez da falta izaten. Hurria-
Sahara elkartearekin batera, 
urtero-urtero kantuan aritzen 
da Basteroko bertso saio solida-
rioan. Eta San Juan jaietako 
saioan ez du inoiz hutsik egiten. 
Buruntzako San Roke egunez 
ere urte luzez abestu izan du, eta 
baita Santa Krutz Peñak antola-
tu izan duen bertso-afarian ere.

Plazan kantari aritzeaz gain, 
bertso idatziak egin izan ditu. 
Eta Andoainen garrantzia han-
diko enkarguak egin dizkiote. 
Esaterako, Andoaingo ereser-
kiaren eta Joxe Mari Iturzaeta 
palistaren eta Sorabilla auzoaren 
omenez egindako kanten hitzak; 
Joxe Mari Oiartzabal musika-
riarekin elkarlanean, hirurak 
ere. Halaber, berak sortu du, 
2023an, mendeurrena ospatuko 
duen Euskalduna taldearen ere-
serki berriaren letra.

Andoaingo ereserkian idatzi 
zuena gogoan hartuta, "Sorabi-
llatik Leizotz auzora, Goiburutik 
Buruntzara, Goikoplazatik Be-
kora eta Bekoplazatik Goikopla-
zara" Aitorren bertsoaldiei adi-
adi ibiliko dira igande honetan.

sorterriarekin lotura estua izaten jarraitzen du aitor Mendiluzek. sarri ikusten zaio 
andoaingo kaleetan, eta andoaingo san juan jaietan edo Hurria saharak antolatzen 
duen bertso saioetara ez du hutsik egiten

Aitor Mendiluze eta Amets Arzallus bertsolariekin hasi zen azken finalaurrekoa Bilbon, joan zen abenduaren 3an. Eserita, Jone 
Uria eta Joanes Illarregi. bertsozaleelkartea

azken bi txapelketetan 
puntuazio handia lortu du 
aitor Mendiluzek, bietan 
bigarren puntuaketa onena 
lortu baitu. saioz saio 
andoaindarrak erakusten 
duen segurtasunaren eta 
mailaren ispilu da. 

aurreko edizioan, 
2017koan, amets arzallus 
sailkatu zen zuzenean 
finalera. txapelketan 
hartan, saio guztiak 
amaituta, aitor Mendiluze 
Maialen lujanbioren 
atzetik sailkatu zen, 
bigarren. iruñean egin zen 
azken finalaurrekoan 
ziurtatu zuen finalerako 
txartela. eta gauzak zer 
diren, beCeko final hartan, 
lujanbio eta Mendiluze 
izan ziren azken txanpara 
iritsi ziren bi bertsolariak. 
erregulartasunak izan zuen 
saria, beraz.

2022ko edizio honetan 
ere bigarren sailkatu da, 
alaia Martinen atzetik eta 
sustrai Colinaren aurretik.

Final guztiak bezalaxe, 
lehia bizia izango da eta 
azken txanpara nor iritsiko 
den asmatzea ez da batere 
erraza izango. inguruotan 
galdetuz gero, aitor 
Mendiluze sartzen dute 
azken txanpara sartzeko 
kiniela guztietan. Gaurkoz, 
segurtasun handia 
erakusten ari da. Hortxe-
hortxe egon daiteke.

puntuaketan 
bigarren, 
2017an bezala

Andoaindar 
askoren 
bihotzean dago 
Aitor mendiluze

xabier lasa andoain
Xabatek irailaren 25ean abestu 
zuen Arrasateko kanporaketan, 
azken orduan Xabier Silveira 
ordezkatu behar izan zuelako. 
Anaiarekin batera abestu zuen, 
gainera. Kanporaketa hartan 
Joanes izan zen onena, eta bi-
garren sailkatu zen Saioa Al-
kaiza. Xabat laugarren sailkatu 
zen. Arrasaten hasi eta Nafarroa 
Arenaraino jarraitu du lehian,-
Joanesek. Ia hiru hilabeteko 
ibilbidea egin du, horrenbestez, 
aurtengo txapelketan. Arrasaten 
aritu eta gero, Elizondon eta 
Bilbon abestu zuen. Final handia 
zain du orain, Nafarroa Arenan 
igande honetan ospatuko dena.

Bertsolari Txapelketa Nagusian 
biak ala biak ezagun egin dira, 
ikuslego zabalarentzat. Bertso-
zaleentzat, aldiz, ez dira hain 
ezezagunak. 2019ko Nafarroako 
Bertsolari Txapelketako finalean, 
esaterako, kantari aritu ziren 
bi anaiak. Joanes Illarregi Mar-
zol (Leitza, 1999) eta Xabat Illa-
rregi Marzol (Leitza, 2001), mai-
la harrigarria ematen aritu ziren 
bertsolari txapelketa hartan. 

Leitzarrak badira ere, sustraiak 
Andoainen dituzte. Ama berta-
koa baitute, Josune Marzol Or-
mazabal, hain zuzen. Amona, 
berriz, Maria Dolores Ormazabal 
zuten. Joanes Illarregi, abenduaren 3ko saioan. bertsozaleelkarta

Joanes eta xabat illarregi, 
Josune marzolen semeak
Xabat eta joanes illarregi Marzol anaiek badute lotura andoain herriarekin, josune 
Marzolen semeak baitira. bertsozaleentzat beharbada ez hainbeste, baina publiko 
zabalarentzat ezagun egin dira aurtengo bertsolari txapelketa nagusian

Joanes illarregi san Pedro 
egunean kantari aritu zen, 
kaletxikiko jaietan. berrozpeko 
kaperan aritu zen ion beloki, 
Jon Mendiluze, Jone uria, 
Nerea elustondo eta amaia 
agirre bertsolariekin batera. 
Gaztea izanik, eta andoaingo 
sorburua izanik, ospakizun 
nagusiak gogoan izan zituen 
bertso saioaren agurrean: 
"Atsaldeon Andoain,
gaur zeru soltea.
Ni hemen naiz 
parranda galantak botea.
Lehenik Santakrutzean
nolako trotea,
Sanjuanetan zaila da
etxen egotea,
baina beti onena
da azken kolpea".

Xabat bertsolari txapelketan
Xabat anaiak ere parte hartu 
du txapelketa nagusian. 
ezustean izan zen, Xabier 
silveiraren ordez aritu baitzen 
arrasateko kanporaketan. 
agurrean hauxe abestu zuen:
"Arriskurik gabe ez
omen da lorpenik,
ez eta tentsiorik
gabe sormenik.
Nahiz badakidan
hitza bakarrik zor det nik,
ai bertsoa, 
lehenago esango bazenit,
ze ez nuen uste nik,
gaur hemen nintzenik. 
Sorpresa behin behinik,
badatoz azkenik,
baina nork dio 
gehiago ez datozenik".

kaletxikiko jaietan kantari

Jon Mendiluze, Aitorren semea, eta Joanes Illarregi Kaletxikiko jaietako 
bertso saioan. aiurri

Aiurrik antolatu duen   
autobusa, eskualdeko   
bertsozale  askoren  
aukera:  Egun ona igaro!

BERTSO TXAPELKETAKO FINALA, DATORREN ABENDUAREN 18AN IRUÑEAN

 IRTEERA: 
08:45 

Makaldegia

Hamargarren
denboraldia
aste honetan 
amaituko da

•	Aspillak	KM0	
produktuez	 
betetako otarra 
zozkatu	dugu,	astero,	
"Aiurri"	taldeko	
kideen artean

Jon Ander ubeda andoain
C2 egitasmoa hizpide izan zen 
asteazkenean, Batzar Nagusietan. 
EH Bilduk eta Elkarrekin Po-
demos alderdiek gauzatu ez 
denmozioa aurkeztu zuten, EAJ-
PNVk eta PSE-EEk beren artean 
osoko zuzenketa adostu zutela-
ko.

Batzar Nagusietako pleno oro-
korra eztabaidatzen ari zen 
egunean, Bazkardoko lotunearen 
ibilbidea erredaktatzeko lizita-
zioarekin aurrera darrai Bidegik, 
Gipuzkoako Foru Aldundian 
alegazio ugari daude erantzu-
naren zain eta Sorabilla-Erro-
tagain auzo elkartea nahiz C2ak 
kaltetutako plataforma bakoitza 
bere aldetik ari da lanean.

Asteartean, EH Bilduk eta 
Elkarrekin Podemos alderdiek 
C2a birpentsatu eta Aldundia-
Udala biko mahaia eskatzen 
zuen mozioa aurkeztu zuten. 
EAJ-PNV eta PSE-EE alderdiek 
bat egin zuten mozio hori gera-
razteko, osoko emendakina aur-
keztuz.

Eztabaidaren jarraipena zuze-
nean ikusi eta gero, finean, 
abenduaren 14koa eztabaida 
politikoan sakontzeko aitzakia 
izan zen. Udal eta Foru Hautes-
kundeak ospatuko diren 2023ko 
maiatzaren 28a gertuago dago, 
eta dagoeneko alderdiak ari dira 

posizioa hartzen. Eztabaidaren 
“ring”ean, mozioari osoko zu-
zenketarekin erantzun zioten 
alderdi bakoitzak bere aurkaria 
jomugan hartu eta aurre eginez. 

Deigarria izan zen PSE-EEko 
Garcia Chueca batzarkideak 
Gonzalez Elkarrekin Podemo-

seko ordezkariaren kontra era-
kutsi zuen irmotasuna. Eta, modu 
berean, Arrizabalaga jeltzaleak 
tono beretsua erabili zuen bere 
lehiakide handiena izango den 
EH Bilduren aurka. Kontraesa-
nen kudeaketan maisu direla 
aurpegiratu eta gai honetan 
Espainiako aurrekontuetatik 
partida bat bereganatu dutelako 
“etxekalte” aritzea leporatu zien.

Mozioa ez zen, beraz, aurrera 
atera. Gonzalez Elkarrekin Po-
demoseko ordezkariak Andoai-
nen dagoen haserrea aipatu zuen 
eta Aldundiari hainbeste defen-
datzen duten “kogobernantza” 
Andoaingo Udalarekin praktikan 
jartzea eskatu zien.

Iraola EH Bilduko ordezkariak 
eskuzabaltasuna eskatu zien 
Foru Aldundiko agintariei. Izan 
ere, bere ustean, “agerian gera-
tu da Aldundiak aurkeztutako 
proiektuak ez duela antzeko 
proiektuak behar duen sukalde 
lanik eta adostasunik lortu”.

Andoainen zaratak, kutsadurak 
edo C2 egitasmoaren aurreproiek-
tuak nabarmen kaltetuko dion 
bizilagunak, baserritarrak eta 
enpresariak atsekabez jarraitu-
ko zuen plenoa. Alderdiak sestran 
aritzeko sesio bat gehiago izan 
zelako.

Mozioa aurkeztu zuten alder-
diek, EH Bilduk eta Elkarrekin 
Podemosek, C2 egitasmoa bir-
pentsatu nahi dute. Aldiz, PSE-
EE eta EAJ-PNV alderdiek, 
mozioa baliatu zuten adierazpe-
nen tonoa igo eta mozioaren 
proposatzaileei kritika egiteko.

C2aren aurkako argudioak eta 
ideiak aski ezagunak dira, gaia-
rekiko interesa erakutsi duen 
herritarrarentzat. Zein da, ordea, 
C2a defendatzen dutenen iritzia?

eaJ-pnV, aldundiaren 
egitasmoaren defendatzaile
EAJ-PNV alderdia da argiro hitz 
egiten duena, C2aren alde. Hau-
xe adierazi zuen Batzar Nagu-
sietan Arrizabalagak: “Foru 
Aldundia lantzen ari den proiek-
tua ona –onena– eta egokia da 
errepidearen trafikoaren arazoak 
konpontzeko. Eta ona –onena–, 
baita andoaindarrentzat ere. 
Aldundiak gardentasunez joka-
tu du, Udalarekin hainbat bile-
ra eginez. Udalak alegazioak eta 
ideiak aurkezteko aukera izan 
du eta egingarriak diren neurrian 
ontzat hartu dira. Foru Diputa-
tua ere han izan da, aurrez aurre 
eta streaming bidez azalpenak 
emanez. EAJko ordezkariok la-
saitasunerako mezua helarazi 
nahi dugu. Badakigulako Foru 
Aldundiak interes, mimo eta 
kontu bereziarekin lantzen ari 
den proiektua delako. Trafikoa-
ri, ingurumenari eta baita an-
doaindarrei begira ere”.

batzar nagusietako sozialistak,  
errealismoaren bidetik
Garcia Chueca PSE-EEko ordez-
kariak alegazioen bidea defen-
datu zuen, C2aren aurkako ino-
lako adierazpenik egin gabe. 
Irtenbide gauzagarria, “tangiblea” 
aipatu zuen. Hauexek EH Bildu-
ri eta Elkarrekin Podemosi zu-
zenean erantzun ziena: “Ez dugu 
zuen proposamena babesten. 
Landu ditzagun tangibleak, errea-
litateak, konponbide posibleak 
lortzeko. Ez dago konponbide 
perfekturik. Andoaindarren bizi-
kalitatea hobetzeko akordiorik 
onena lortzen saiatuko gara”.

Batzar Nagusietako pleno orokorra, astearte goizean. irekia

EAJ-pnV eta psE-EE  
bat eginda agertu dira 
Batzar nagusietan,  
C2ari buruzko mozioan 
andoaingo Hiri antolamendurako Plan orokorrean ezarritako ildo eta helburuekin bat 
datorren proiektua eguneratzea eskatu zuten eH bilduk eta elkarrekin Podemos 
alderdiek. bozketan, jeltzaleek eta sozialistek adosturiko mozio alternatiboa onartu zen

"Foru AldundiA 
lAntzEn Ari dEn 
proiEktuA onA  
EtA EgokiA dA"
arriZabaLaGa, eaj-Pnv

GARBIÑE UBEDA MarraZkiLaria

koMikia

Urnietako  
azoka berezia

Etenik ez duen 
jokaera traketsa

Lasterketaren 
itzulera

Gozotik joan zen “Gabon Bizi” 
azoka. Hilaren 10ean, 
larunbatarekin, askotariko 
hitzorduak izan ziren 
Zaldundegi plazan, On Bizi 
elkartearen eskutik. 
Ekimenaren dinamizatzaile da 

Belabi kalean, Etxeberrieta 
plaza inguruan, Pio Baroja 
kalean, Doktor Huitzi kalean...
Edukiontziak erre eta erre ari 
dira Andoaingo herrigunean, 
auzo ezberdinetan, kalte 
materialak sortuz. 

Bi urteko etenaldiaren 
ondoren bueltan da San 
Silbestre herri lasterketa, 
Lasterka Itzuliz ekimenaren 
eskutik. Abenduaren 31n, 
goizeko 11:00etan abiatuko da 
lagunarteko giroan egiten den 

oNbizi aiurri aiurri

Gora eta beHera

Nekane Orkaizagirre 
urnietarra: “Zapore gozoarekin 
gelditzen naiz; ilusio 
handiarekin ikusi nuen 
jendea. Batez ere, azokak bere 
horretan izan zuen arrakasta 
handiena. Era berean, orain 
zazpi bat urte ez zirela taloak 
ipintzen eta horri ondo baino 
hobeto erantzun zioten. Tokian 
tokiko saltzaileak elkar 
saretzeko inportantea da. Ia 
horrela jendea herrian 
gelditzea lortzen dugun”. 

lasterketa. Festa giroan 
herritarrek korrika egiteko 
aukera izango dute. 5,3 
kilometroko luzera izango du 
lasterketak, Bastero eta 
Etxeberrieta arteko 
ibilbidean.

Abenduaren 30era arte 
egongo da izena emateko 
aukera. Soilik online edo 
internet bitartez eman  
ahal izango da izena  
www.kronoak.com 
webgunearen bitartez.

Kristo aurretik, edo ondoren, 
galdetuko duzue. COVID 
pandemia osteko lehen 
urtetzat hartuko dugu 2023a 0 
urte moduan 
txirrindularitzan. Kakotx 
artean, beti ere, COVID-ak 
temati irauten baitu munduko 
hainbat bazterretan. Pentsa 
zenezakete, 2022a ere normal 
samar joan dela tropelean, 
baina egutegiko azken itzuli 
handian, Espainiako Vueltan, 
jakin zirenak baino komeri 
gehiago eragin zituen COVID-
ak; pasa beharreko test-ak eta 
karga biral famatua, berez 
muga-mugan dauden 
gorputzei birusak eman zien 
astindua… Normal traza izan 
zuen Vuelta ez zela normala 
izan, alegia.

2023ko probak normalak 
izango direla ere ezin esango 
dugu, badaezpada, baina 
itxura hori du. Ezustekorik 
ez izateko esperantzarekin 
jarraituko ditugu probak. 
Lombardiako Giro osteko 
asteak aspergarriak izaten 
dira oso zaleentzat; bizpahiru 
hilabeteko zeharkaldia, 
basamortu lehorretik: 
probarik ez telebistan, eta 
bizikletan osteratxoa egiteko 
gogorik ere ez sobera: argi 
ordu gutxi, eguraldi busti eta 
hotza, eta alferkeriarako 
aitzakia franko han eta 
hemen. 

Normaltasunetik urrun, 
oso urrun, negu hasierak 
ekarri dizkigun berri 
lazgarriak. Beste behin, 
esango dugu, zoritxarrez, 
errepidera irteten diren 
ziklista profesionalak, edo 
zikloturista soilak heroi 
bilakatzen dituen egoera 
aldrebesak ez baitu etenik. 
Entrenatzera, edo buelta bat 
ematera irteten den kirolaria 
heroi bilakatzen da, ia-ia, 
etxera sano bueltatuz gero. 
Davide Rebellin txirrindulari 
ohia akabatu zuen Italian 
Alemaniako gidari batek, bi 
aste atzera, ziklista bere 
kamioi azpian harrapatu 
ondoren. 49 urte zituen 
Rebellinek, eta erretiroa 

hartu berri zen, bizikleta 
gainean ia 40 urteko bidea 
egin ostean. 

Kamiotik jaitsi, Rebellin 
hilzorian zegoela ikusi eta 
hanka egin zuen, gainera, 
kamioi gidariak. Horixe da 
bizikleta zaleon destinu 
petrala, Garik eta Hertzainak 
taldeak Sigarrillos Amariyos 
kantuan aspaldi abestu zuten 
bezala. Eskerrak, gurean, 
legeak nolabaiteko babesa 
ematen digun, Italian egoera 
askoz okerragoa baita: han 
metro eta erdiko distantzia, 
babesa, ez da arau, eta 
bertako Parlamentuan ikusi 
ditugu herriaren ordezkariak 
lege edo babes eske. 2022an!!!

Bizikletan ibili zaleok 
garenak mendira bidali 
gaituzten artaburuak ere 
agertu dira sare sozialetan, 
ohiko legez. Errepideak 
autoentzako direla izan da, 
esan duten gauzarik 
suabeena, eta zikloturistok 
ez daukagula errepidean 
ibiltzeko eskubiderik. 
Edukazio kontua izango da, 
baina gero halako jendea 
errepidean topatu eta 
muturreko batzuk ematen 
badizkiogu barkatuko 
diguzue, gidari maiteok. 
Hala eginez gero gure jarrera 
halako barrabaskeriak esan 
dizkigutenen pare kokatzen 
gaituela jakinda ere. Alegia, 
kakaren pare. Pentsatzen 
hasita, 0 urte ezin hobea izan 
zitekeen txirrindulariak 
hiltzen ez dituzten gidariak 
bagenitu inguruan, baina 
hori ezinezkoa da guztiz, 
errepidean dabiltzan 
artaburuak biderkatu egiten 
baitira etengabe. Ez galdetu 
zergatik…

Kontuak kontu, polita 
dator 2023a. Batez ere Euskal 
Herrian izanen ditugun 
lehiaketak gogoan. 
Frantziako Tourra Euskal 
Herrian hasiko delako, 
irakurle lagun, uztailan. 
Bilbon hasi eta hiru etapa 
korrituko dira Euskal 
Herrian, eta hori mugarri 
historikoa izanen da. 

Handikiro jokatzeko 
ahaleginak merezi du, 
Tourra sakratua baita gure 
txokoan, baina xahutu diren 
milioi euro zakutik milaka 
batzuk hartzea komeni, 
desagertu, edo desagertze 
bidean diren beste proba 
batzuk bermatzeko. Tourra 
maite dugulako, baina 
Urkiolako igoera, Zornotzako 
Udaberriko Klasikoa edo 
ziklo-kroseko beste hainbat 
proba ere gustura ikusiko 
genituzke gertutik.

Uztaila hasieran izango da 
traka nagusia, baina aurrez 
etorriko da Euskal Herriko 
Itzulia. Eta Tourraren ostean 
bigarren platera, edo postrea, 
Espainiako Vueltarekin 
batera. Nafarroa eta Zuberoa 
zeharkatuko dute bi etapek. 
Itxuraz, Lekunberrin 
bukatuko da lehena, 
Mortirolo Txikia igota (San 
Migel monasterioko igoera, 
baina Uharte-Arakildik), eta 
Belaguan bukatuko litzateke 
bigarrena, Izarbe bihurria 
eta Üthürzaeta horma, 
Pirinioetako mendaterik 
tenteena gainditu ostean 
(erdaraz Larrau, errazago 
ulertze aldera).

Hausnarketa bat, 
bukaerarako. Tourrak 
EAEko hiru lurraldeak eta 
Lapurdi zeharkatuko baditu; 
Espainiako Vueltak Nafarroa 
eta Zuberoa... Noizko Euskal 
Herriko zazpi herrialdeetatik 
igaroko den Euskal Herriko 
Itzulia? Euskal Herri 
hegoaldeko itzulia izaten ari 
baita azken urtetan… 
EAEkoa izan ez denean! 
Hausnarketarako gaia 
baduzu, irakurle. Eragin 
burmuinari, San Sebastian 
egunerako, hilabete eskas 
barru, tropela errepideetan 
dantzan izango baita bueltan. 

O urtea
AnDonI URBIstonDo urnieta

iritZia

rEBEllin HilzoriAn 
zEgoElA ikusi EtA 
HAnkA Egin zuEn, 
gAinErA, kAmioi 
gidAriAk

Mikel Iturria urnietarra, artxiboko irudian. euskadi

Iturriak hamargarren denboraldia 
egingo du profesional mailan
Mikel iturria urnietarrak euskaltel euskadirekin zuen 
hitzarmena luzatu du, beste urte batez

Erredakzioa urnieta
Beterri-Buruntza bailaran, azken 
hamarkadan, elitean denbora 
gehien egin duen txirrindularia 
da Mikel Iturria. Andoaingo 
Txirrindulari Eskolatik irten 
eta profesional ibilbide guztia 
Euskal Herrian egin du Euska-
di fundazioa, Murias eta Eus-
kaltel Euskadi taldeetan. Egun 
hauetan jakinarazi dutenez, 
beste urte baterako hitzarmena 
luzatu dute. Erregulartasuna 
hori du bere alde urnietarrak. 
Itzulian taldeko zortzikoan izan 
da eta Espainiako Vuelta lau 
aldiz osatu du, eta 2019an garai-
pen sonatua lortu zuen. 

Hitzarmena berritzean, hitz 
hauek eskaini dizkio Jorge Azan-
za Euskaltel-Euskadiko kirol 
zuzendariak: "Iturria taldeko 
oinarri bat da, nahiz eta bi urte 
eman dituen COVIDarekin zail-
duta eta ez osasun osoz. Baina 
ondo dagoenean, gizon petoa da, 

esperientzia handikoa eta tal-
deari ekarpen handia egiten 
diona".

"entrenatzen nago datorren 
urteko askoz hobea izateko"
Mikel Iturria, bere aldetik, pozik 
agertu da kontratu berriarekin: 
"Izan ere, datorren denboraldia 
nire hamargarren urtea izango 
dut profesionaletan, seigarren 
urtea Euskadi Fundazioan. Be-
raz, pozik nago nire ibilbide 
osoa etxean egiten ari naizelako, 
gauzarik ederrenatariako da 
hemen dagoen zaletasuna, etxean 
korritzea. Gainera, Fundazioa 
hazten ari da emakumezkoen 
eta harrobia taldeekin. Horre-
gatik, atsegina da proiektu honen 
parte izatea beste urte batez. 
Bestetik, aurtengo denboraldia 
ez zen nahi nuen bezala atera, 
baina orain entrenatzen nago 
datorren urtea askoz hobea iza-
teko".

Euskal 
selekzioan
Juanjo arregi urnietarra 
emakumezkoen futboleko euskal 
selekzioaz arduratuko da, euskal 
Federazioak Gabonetako partidaren 
atarian iragarri zuenez. txileren 
aurka, Mendizorrotzako (Gasteiz) 
zelaian ariko dira, abenduaren 20an. 
etb1k zuzenean emango du partida, 
arratsaldeko 19:00etan hasita. 
besteak beste, real sociedad 
taldeko prestatzaile izan da.

aiurri

Andoni urbistondo urnieta
Aurten ezin izango da ilargi be-
tearekin egin, urtarrilean izango 
baita hurrengoa. Ilargi berriaren 
egunarekin egingo da irteera, 
ilargi amandreak mendizaleei 
beharrezko argia emateko espe-
rantzarekin. Bi hitzordu egingo 
dira, ohiko legez: iluntzeko 17.30an 
San Juan plazan, Besabira aha-
lik eta auto gutxien igotzeko 
helburuarekin, eta 18.00an Be-
sabin bertan, igoerari ekiteko. 
Zanpatuz mendi taldeak itzain 
edo sherpa koadrila aberatsa 
antolatu du gidari eta zaintza 
lanak egiteko, eta edonork egi-
teko moduko irteera dela gogo-
rarazi nahi du, lasai eta tentuz 
igotzen bada. Mendizaleek fron-
tala edo buruko argia eman 
beharko dute derrigor, eta negu-
ko arropa, eguraldia petraltzen 
bada. Itzulera gaueko 21.00ak 
alderako espero da, eta ez da 
izenik eman behar inon. Plazara 
edo Besabira azaldu eta kito. 

Federatu-txartela
Mendi taldeak, bestalde, 2023ko 
federatu txartela egiteko epea 
dagoeneko zabalik dela jakina-
razi nahi du. Elkarteak bere 
webgune berria osatu du (www.
zanpatuz.eus), eta bertan klik 
eginez federatzeko aukera izanen 
da. Agertzen den fitxan zuen 

datuak sartu, aukeratu duzuen 
estaldurara + gehigarriak adie-
razi, eta bankuko txartel bidez 
egin beharko da ordainketa.

Tramitazio lanak erraztu asmoz, 
hilabete bakoitzaren erdialdean 
egingo dira federazioko tramiteak. 
Abenduaren kasuan, hilaren 23-a 
izango da azken eguna. Hurren-
goa, urtarrilaren erdian, hilaren 
15aren bueltan. Gogoan izan, 
beraz, urtarrilaren 1etik aurrera 
federatuta egon nahi baduzue, 
datuak bidaltzeko azken eguna 
abenduak 23 izango dela. Ahal 
dela, ez utzi tramiteak azken 
ordurako, eta federatu zaitez!! 

Adarramendira gauez, 
zanpatuzen eskutik
urnietako kirol elkartearen urteroko hitzordu jendetsuenak badu eguna: abenduaren 
23a. san juan plazatik edo besabitik igotzeko aukera izango da. jaitsiera gaueko 
21:00tarako aurrikusi dute

Adarramendira igoera, artxiboko irudian. aiurri

FEdErAtu txArtElA 
EgitEko EpEA 
zABAlik dAgoElA 
JAkinArAzi du 
zAnpAtuz ElkArtEAk

zuMeatarra

txinguditik oriora
zumeatarrako atletismo saileko gaztetxoek orioko kamel ziani lasterketan 
parte hartu zuten, bertako san Nikolas jaien baitan, abenduaren 6an. 
txingudin egin zuten estreinaldia krosean, eta hauxe izan dute bigarrena. 
zaila bada ere, atletismoa herriko haurren artean sustraitzen ari delako 
pozik daude zumeatarra elkarteko kideak.

buruNtzaldea ikt

Igerian gustura
eskualdeko igerilariak XXii. Paco sanchez sarian parte hartzen aritu ziren, 
aurreko asteburuan tolosan izan zena. benjamin eta alebin mailako 16 
haurrek parte hartu zuten buruntzaldea ikt taldearekin. tartean, ander 
Martinez, ohian Matute, kerman Miguel eta liher albizu. 2022ari agur 
esan diote benjaminek. alebinek, aldiz, larunbat honetan.

ostEGUnA 15
AndoAin Erakusketa
"er(r)otaa", iF artistaren eskutik. 
Gabonetan zabalik izango da.
Erakusketa aretoa.

AndoAin lehiaketa
"andoain laburrean" bideo 
lehiaketaren edizio berria, 16-28 
urtekoei zuzendurikoa.
Lanak aurkezteko: Urtarrilak 27.

ostIRAlA 16
AndoAin kontzertua
"tremenda jauria" talde ezagunaren 
emanaldia. regetoia, kunbia eta 
elektronika, mezu sozialekin 
uztartuta.
19:00, Bastero.

lARUnBAtA 17
AndoAin kontzertua
Myriam ulanga organista 
andoaindarraren emanaldiak easo 
abesbatzaren laguntza izango du, 
ramon berazaren esanetara.
19:00, Bastero.

IGAnDEA 18
urniEtA ikus-entzunezkoa
"aporofobia stop, pobreekiko 
gorrotoa". inor ez dago urruti, inor 
ez da ikusezina... gizartearen zati 
batentzat "existitzen ez diren" 
horietako bat bihurtzeko.
19:00, Sarobe. 4 euro.

AstEArtE EguErdiA BAino lEHEn igorri HitzorduAk. tel.: 943 300 732 / andoain@aiurri.eus

hitzorduak

Olentzero eta Mari Domingi Etxeberrieta plazan izango dira, arrataldean.

AndoAin gabonen aurreko ekitaldiak, larunbat honetan

Gabon giroko eguna izango da, goizean hasita. urki dantza taldeak gaztain-
jatea antolatu baitu Juanita alkain plazan. eguerdiko 12:00tan hasiko da 
ekitaldia. zumea plazan hasita, bestalde, Gora kaletxiki txaranga musika joz 
ibiliko da kalez-kale. arratsaldean, bestalde, haurrek gutuna zuzen-
zuzenean olentzero eta Mari domingiri emateko aukera izango dute. 
etxeberrieta plazan izango da. Gaztainak eta txokolate jatea eskainiko ditu 
kotoi elkarteak.
12:00, Gaztain-jatea. Juanita Alkain plaza. 
12:00, Gora Kaletxiki txaranga. Zumea plaza. 
18:00, Olentzero eta Mari Domingi. Etxeberrieta.
Abenduak 17, larunbata. 

ZineMa
AndoAin

bastero
mundo extraño
lar., 17. 17:00.  
astr, 18. 17:00.
Armageddon 
time
lar., 17. 19:30, 
22:00.  
ig., 18. 19:30.
astl, 19. 19:30, 
22:00.

A todo tren2: 
Ahora son ellas
ig., 25. 19:30.
astl, 26. 19:30, 
22:00.
astr, 27. 17:00, 
19:30.
reyes contra 
santa
astzk, 28. 17:00.  
ostg, 29. 17:00. 
osti, 30. 17:00.

siNoPsia

Armageddon time
zuzendaria, gidoilaria: James Gray. aktoreak: Michael banks 
repeta, anne Hathaway, Jeremy strong, anthony Hopkins. 
Herrialdea: aeb (2022). Hizkuntza: Gaztelania. Generoa: drama, 
haurtzaroa. iraupena: 114 min. 

sintiendolo mucho
zuzendaria, gidoia: Fernando leon de aranoa. partaideak: 
Joaquin sabina, Fernando leon de aranoa, leiva, antonio García de 
diego, Pancho Varona. Herrialdea: espainia (2022). Hizkuntza: 
Gaztelania. Musika: leiva. Generoa: Musika dokumentala. 
iraupena: 120 min. 

arrazakeria 80ko hamarkadan

Hiru egunez, basteron

Paul Graffek haurtzaro lasaia 
darama New York hirian. 
Johnnyrekin batera, bere 
azal-koloreagatik baztertutako 
gelakidea, bihurrikeriak egiten 
aritzen dira. Paulek uste du 
amak –ikasleen gurasoen 
elkarteko presidentea–, eta 

aitonak –zeinarekin oso 
harreman ona duen– babesten 
dutela. baina, gertakari  
baten ostean, eskola pribatu 
batera bidali dute. eskola  
horren administrazio 
kontseiluan donald trumpen 
aita ageri da.

abenduaren 28tik 30era 
ikus-entzunezkoa ikusteko 
aukera izango da. saio guztiak 
iluntzeko 19:30ean hasiko dira. 
dokumentala artista taula 
gainetik jaitsi eta 
egunerokotasunean murgiltzen 
denean hasten da. Hamahiru 
urteko filmazioaren emaitza da, 
eta zuzendariak Joaquin 
sabinaren eszenatoki publiko 
eta pribatu, argitsu eta ezkutu 
guztiak zeharkatzen ditu. 

AstElEhEnA 19
AndoAin Formakuntza
sinodo dinamizatzaile taldeak 
antolatuta, “behartsuen zaintzan, 
behar handiena dutenen zaintzan” 
izeneko formakuntza.
19:00, San Martin elizaren aretoa.

AstEARtEA 20
urniEtA Entsegua
abenduaren 24an herritar talde bat 
kantari ariko da, kalez kale. 
irteera-data iritsi aurretik, entsegua 
antolatu dute.
18:30, Kiroldegiko boxa.

Olentzero eta Mari Domingi Urnietan, artxiboko irudian. aiurri

olentzero eta Mari Domingi, 
hilaren 23an Urnietan
egun bat lehenago iritsiko dira urnietara haurrek hain 
gogoko dituzten pertsonaia ezagunak

Erredakzioa urnieta
Abenduaren 24ko gauez utziko 
dituzte opariak, Urnietan. Egun 
bat lehenago, ordea, herriko 
haurrekin batera egoteko auke-
ra izango dute. Egape Dantza 
Taldeak antolatuta, Berrasoeta 
parketik San Joan plazarainoko 
ibilbidea egingo dute, 17:30ean 
hasita. Desfilean, herriko taldeen 
laguntza izango dute Olentzerok 
eta Mari Domingik. Txanbolin 
txistulari banda, Anabas eta 
musika eskolako trikitilariak 
gertu izango dituzte, ibilbide 
osoan. 19:00ak aldera, Santa 
Leokadia ermitaren aurrean 
eseri eta herriko haurren gutu-
nak jasotzen ariko dira.

Gabon kantari, abenduaren 
24an
Abenduaren 24an Gabonetako 
kantuak abestuz ibiliko da he-
rritar talde bat, Kantazaun tal-
deak lagunduta. Deialdia irekia 
da, urnietar guztiei zabalik. 
Asteartean egin zuten lehen 
entsegua eta datorren abendua-
ren 20an egingo dute bigarrena.  
Arratsaldeko 18:30ean izango da 
Udal kiroldegiko boxean.

Abenduaren 24an arratsaldeko 
16:30ean abiatuko dira San Joan 
plazatik. Parte hartzeko dei egin 
dute: "Animatu nahiko genituz-
ke entseguan eta egunean bertan 
parte hartzera, eta herria giro-
tzera".

Ikasleen 
saioak saroben
lourdes iriondo Musika eskolako 
ikasleek emanaldi-sorta eskainiko 
dute saroben, datorren astean. 
abenduaren 19an eta 20an 
kontzertu orokorrak eskainiko 
dituzte, 18:30ean hasita. 
abenduaren 21ean musika 
tailerreko ikasleen txanda iritsiko 
da, 17:00tan hasita. segidan, 
19:00tan hasita, piano-jotzaileek 
emanaldia eskainiko dute.

aiurri

"Zer ari gara arnasten?"
ipar Haizea taldeak hitzaldi informatiboa antolatu du, abenduaren 17rako. 
erraustegiaren ondorioz, dioxina kopurua nabarmen igo dela salatu dute. 
larunbat honetan hitzaldi informatiboa deitu dute urigainen, 11:00etan 
hasita. segidan, 12:30ean, taldeko argazkia aterako dute udaletxe aurrean.

andoain
alaia Gil 
Garmendia
zorionak alaia!!! 
abenduaren 13an 
10 urte bete dituzu, 
jarraitu beti bezain 
alai. Maite 
zaitugu!!!

andoain
zorionak nerewi
etxeko txikiena izan 
arren, dagoeneko 
bete dituzu 24ak!!! 
Jarraitu ingurukoak 
zure irribarrearekin 
alaitzen eta bizitzaz 
gozatzen. etxekoak.

andoain
enara arevalo 
Garcia
enara arevalo 
Garciak abenduaren 
20an 8 urte beteko 
ditu. Muxu asko 
maitia, ikaragarri 
maite zaitugu!

andoain
zorionak ane
abenduaren 14an 
13 bete dituzu! 
ederki ospatu dugu 
elkarrekin! 
besarkada handi 
bat etxekoen 
partetik!

Zorion-aGurrak



Egin zaitez aiurrikide

OPARITU AIURRI QR-an sartu  
eta digitalki  
osatu fitxa

Gabon 
hauetarako 
opari berezi 
baten 
bila al 
zabiltza?


